
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Торъя категория гражданалы, кодъяслӧн эм инӧд босьтны социальнӧй отсӧг, Коми Республика мутасын пассажирскӧй автомашина транспорт вылын (таксиысь ӧтдор) транспорт услуга сетӧмын ӧткодь позянлунӧн могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республика мутасын торъя категория гражданалы, кодъяслӧн эм инӧд босьтны социальнӧй отсӧг, пассажирскӧй автомашина транспорт вылын (таксиысь ӧтдор) транспорт услуга сетӧмын ӧткодь позянлунӧн могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти да паськалӧ 2014 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Юралысьлысь

могъяс недыр олӧмӧ пӧртысь





        В. Гайзер

Сыктывкар

2014 вося ода-кора тӧлысь 8 лун
192 №
Коми Республикаса Веськӧдлан котырлӧн 

2014 во ода-кора тӧлысь 8 лунся 192 №-а шуӧм дорӧ

СОДТӦД

“Коми Республика мутасын торъя категория гражданалы, кодъяслӧн эм инӧд босьтны социальнӧй отсӧг, пассажирскӧй автомашина транспорт вылын (таксиысь ӧтдор) транспорт услуга сетӧмын ӧткодь позянлунӧн могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмӧ пыртӧм

ВЕЖСЬӦМЪЯС
“Коми Республика мутасын торъя категория гражданалы, кодъяслӧн эм инӧд босьтны социальнӧй отсӧг, пассажирскӧй автомашина транспорт вылын (таксиысь ӧтдор) транспорт услуга сетӧмын ӧткодь позянлунӧн могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмын:

1) 6 пунктӧ содтыны татшӧм выль абзац:

“Социальнӧй ветлан-мунан билетъяслӧн бланокъяслысь формасӧ да найӧс учётӧ босьтан пӧрадоксӧ вынсьӧдӧ Коми Республикаса олӧмӧ пӧртысь власьтлӧн уполномочитӧм орган тайӧ шуӧмлӧн 1 пунктын индӧм сёрнитчӧмъяс збыльмӧдӧм серти.”;

2) 9 пунктӧ содтыны татшӧм выль абзац:

“Сэк, кор Коми Республикаса тариф службаӧн  урчитӧма лӧсялана маршрут вылӧ 1 мунӧмысь медыджыд позяна тариф тшупӧд, 1 км мунӧмысь мунан доныс артавсьӧ кыдзи шӧркодь арифметическӧй вежӧртас 1 мунӧмысь урчитӧм медыджыд позяна тариф тшупӧдсӧ лӧсялана маршрутті, мый мунӧ кык муниципальнӧй юкӧнлӧн мудор пыр, остановкаяс да мунан  медводдза пункт костын  километръяслӧн ылна вылӧ юкӧмысь шедӧдӧм вежӧртасысь лӧсялана муниципальнӧй юкӧнлӧн мудор бӧрся мунысь медводдза остановкасянь заводитӧмӧн, кӧні меститчӧ маршрутлӧн медводдза пункт.”.

